
 

 

       

      

 

8 Mehefin 2020 

Covid-19: Cymorth Ariannol i Gymru 

 

Annwyl Mr Hart, 

Diolch am eich llythyr ar 9 Ebrill 2020, a oedd yn rhoi'r wybodaeth ddiweddaraf am 
ymateb Llywodraeth y DU i bandemig Covid-19. Mae eich llythyr hefyd yn nodi y byddech 
yn ystyried ein cais i chi roi tystiolaeth i'r Pwyllgor Cyllid maes o law. 

Ar 21 Mai 2020, cafodd y Pwyllgor Cyllid dystiolaeth gan y Gweinidog Cyllid a’r Trefnydd 
ynglŷn ag ymateb Llywodraeth Cymru i’r pandemig yng Nghymru. Er mwyn i’r Pwyllgor 
graffu’n llawn ar y gefnogaeth ariannol sydd ar gael i Gymru, mae’n hanfodol ein bod yn 
cael tystiolaeth gennych chi, o ystyried eich cyfrifoldeb chi i sicrhau bod Llywodraeth y DU 
yn ystyried buddiannau Cymru yn llawn wrth iddi wneud penderfyniadau a fydd yn cael 
effaith yng Nghymru. 

Bydd Covid-19 yn cael effaith ar wariant cyhoeddus am flynyddoedd i ddod ac mae 
angen i ni ddeall sut y cyfrifwyd y dyraniadau cyllid i Gymru. 

Byddai'r Pwyllgor yn barod i wneud pob ymdrech i gynnal cyfarfod rhithwir ar adeg pan 
fyddwch ar gael. Byddai Clerc y Pwyllgor yn fwy na pharod i gysylltu â'ch swyddogion i 
drefnu dyddiad addas.  

Yn gywir,  

  

Llyr Gruffydd 

Cadeirydd y Pwyllgor Cyllid 

Croesewir gohebiaeth yn Gymraeg neu'n Saesneg / We welcome correspondence in 
Welsh or English. 

Y Gwir Anrhydeddus Simon Hart AS 

Ysgrifennydd Gwladol Cymru 

https://busnes.senedd.cymru/documents/s100445/Ymateb%20gan%20Ysgrifennydd%20Gwladol%20Cymru%20Covid-19%20Cymorth%20ar%20gyfer%20Cymru%20-%209%20Ebrill%202020.pdf
https://cofnod.cynulliad.cymru/Committee/6230

